
Utvida jaktområde for skadefelling av jerv i Hordaland 
 

Vi viser til skadefellingsløyve for ein jerv i Odda og Ullensvang gitt 18. august 2016 og 

telefonsamtale med Reidar Kallestad i Hordaland Sau og Geit 22. august 2016.  

 

Bakgrunn 

Fylkesmannen gav 18. august 2016 løyve til felling av ein jerv i eit område sør og aust i Odda 

kommune og Ullensvang herad. Jaktområdet vart avgrensa til det området vi antok at jerven 

oppheldt seg i basert på kadaverfunn. På søndag kom det meldingar om ein observasjon av 

jerv ved Litlos turisthytte, nord for jaktområdet. 

 

Vurdering 

Jerv kan flytte seg lange avstandar over kort tid og kan i realiteten nytte heile vestvidda som 

leveområde. Observasjonen av jerv ved Litlos gjer det naudsynt å revurdere storleiken på 

jaktområdet. Området nord for Litlos er nytta til beite av Børve sankelag, som i følgje data frå 

organisert beitebruk sleppte 2900 sau og lam på beite i 2015. Inn i Eidfjord kommune er det 

òg beiteområde i aktiv bruk og skadepotensialet er difor til stades lenger nord. 

 

Vi kjenner til eitt individ som har vore påvist på Hardangervidda og vi har ikkje grunnlag for 

å anta at det er snakk om andre jervar. Vi har heller ikkje mistanke om yngling, og ved ei 

utviding av jaktområdet er det lite sannsynleg at jakta blir retta mot feil individ. 

 

Jaktområdet blir utvida til å gjelde området sør for riksveg 7 og aust for riksveg 13, sør og 

aust inn til fylkesgrensa. Vedtaket er nærare grunngitt i løyvet datert 18. august. 

 

Vedtak 

Fylkesmannen utvider jaktområdet for skadefelling av jerv til å gjelde området sør for riksveg 

7 og aust for riksveg 13, avgrensa mot sør og aust av fylkesgrensa. Vedtaket er heimla i 

naturmangfaldlova § 18 første ledd bokstav b og § 77, jf. rovviltforskrifta § 9, jf. òg §§ 1 og 3.  

 

For øvrige vilkår viser vi til løyve for skadefelling datert 18. august 2016. 

Med helsing 

 

 

 

Kjell Kvingedal 

 

 

 

Jørgen Aarø 

miljøvernsjef rådgjevar 

 

Brevet er godkjent elektronisk og har derfor inga underskrift. 

 

 

Mottakarar 

Arne Sangolt 

Eidfjord kommune 

Fylkesmannen i Aust- og Vest-Agder 

Fylkesmannen i Rogaland 

Fylkesmannen i Sogn og Fjordane 

Fylkesmannen i Telemark 

Hardangervidda fjelloppsyn 

Hordaland Sau og Geit 

Mattilsynet 

Miljødirektoratet 

Naturvernforbundet 

Norges jeger og fiskeforbund - Hordaland 

Odda kommune 

Rogaland Sau og Geit 

Rovviltnemnda i region 1 v/Aleksander Heen 

SNO Bergen 

SNO Hardangervidda 

SNO Rosendal 

SNO rovviltseksjonen Sogn og Fjordane og Hordaland 

Telemark Sau og Geit 

Terje Mala 

Tilsynsutvalet i Hordaland 

Ullensvang herad 


